
Inatsisartuni ilaasortaq, Jens-Erik Kirkegaard, Siumut 

 

§ 37 naapertorlugu aningaasaliisarnermut nittartagaliornissaq pillugu apeqqut 

nr. 084-imiittunut akissutit. 

 

Inatsisartut suleriaasianni § 37, imm. 1 naapertorlugu aningaasaliisarnermut 

nittartagaliornissamik tunngasunut Naalakkersuisunut apeqqutit saqqummiussimavatit. 

Apeqqutit suliassaqarfinnut akisassanngorlugit innersuutaapput. 

 

 

1. Kalaallit Nunaanni suliniutinut pioreersunut nutaanulluunniit 

aningaasaliiniaraanni oqilisaataasinnaasumik nittartakkamik 

attaveqarfissanut allanullu paasissutissanut attuumassuteqartunut 

najoqqutassanik imalimmik nittartagaliornissaq Naalakkersuisunit 

pilersaarutaanerluni? 

 

Akissut: 

2014-imi ilaatigut Akileraartarnermut Aqutsisoqarfik, Aalisarnermut, Piniarnermut 

Nunalerinermullu Naalakkersuisoqarfik il.il. suleqatigalugit Inuussutissarsiornermut, 

Suliffeqarnermut Niuernermullu Naalakkersuisoqarfiup inuussutissarsiutinut 

nittartagaq www.businessingreenland.gl pilersippaat. Inuussutissarsiutinut nittartakkap 

siunertaraa inuussutissarsiorfimmit pisortanut isaariassatut atugaanissaa. 

 

Piffissamut ungasinnerusumut Inuussutissarsiutinut nittartakkap soorlu www.invest.is-

imit ilisimaneqartunik aningaasaliinissamut suliassat pilersaarutigisat 

saqqummiuttarnissaat pilersaarutaavoq. 

 

Assersuutigalugu ‘Invest in Iceland’ (Islandimut aningaasaliigit taama 

nutserneqarsinnaasoq) nittartagaqarpoq www.invest.is, Kalaallit 

Nunaanni assingusumik nittartakkamik Naalakkersuisut 

ingerlataqassagunik, qanoq akeqarnissaa naatsorsuutigineqarsinnaava? 

 

Naalakkersuisut nittartakkamik www.invest.is-itut ittumik pilersitsinissaq 

isumassarsialatsiaasoq isumaqatigaat, oqaatigineqareersutullu aningaasaliiffissatut 

suliniutinik piareersaatinik aamma saqqummiussiffimmik inuussutissarsiutinut 

nittartakkap ilasiffiginissaa pilersaarutaavoq. Nittartakkamik ilasinermut 

aningaasartuutit naalakkersuisoqarfiup pilerisaarisarnernut kontoa aqqutigalugu 

akilerneqassapput. 

